
JAVNI RED I MIR

Na području Zeničko-dobojskog kantona javni red i mir je narušen u sedamnaest slučajeva. U navedenim slučajevima intervenisali su
policijski službenici i protiv počinilaca prekršaja preduzeli zakonom predviđene mjere i radnje.

 

KRIMINALITET

 

Zenica

 

Dana 21.10.2026. godine, u 21,40 sati, u dežurnu službu Policijske stanice Crkvice je prijavljeno da je u ulici Blatuša nepoznato lice
ušlo u pekaru, vlasništvo lica Ć.N., iz Zenice, prišlo radnici A.H., rođenoj 1984. godine, iz Zenice, te istoj, uz prijetnju hladnim
oružjem - nožem zahtijevalo da preda novac koji se nalazio u kasi. Tom prilikom, nepoznato lice je radnici A.H., nožem nanijelo
povredu u predjelu šake, nakon čega se uputilo u nepoznatom pravcu. Lice A.H., iz Zenice je zadobila lake tjelesne ozljede,
konstatovane u Kantonalnoj bolnici Zenica. Izvršen je uviđaj od strane službenika Policijske uprave I, koji nastavljaju aktivnosti na
rasvjetljavanju i dokumentovanju krivičnog djela "Razbojništvo".

 

Visoko

 

Dana 21.10.2026. godine, u 03,10 sati, u mjestu Gora, od strane službenika Policijske stanice Visoko je zaustavljeno i kontrolisano
putničko motorno vozilo marke "Škoda", kojim je upravljalo lice S.G., rođeno 1999. godine, iz Kaknja. Prilikom pregleda lica i vozila
pronađeno je 101 komad municije. Zbog postojanja osnova sumnje da je počinilo krivično djelo "Nedozvoljeno držanje oružja ili
eksplozivnih sredstava", lice S.G., je lišeno slobode i zadržano u prostorijama za zadržavanje gdje je nad istim zavedena
kriminalistička obrada.

 

Kakanj

 

Dana 21.10.2026. godine, u 20,20 sati, u ulici 4. juli, od strane službenika Policijske stanice Kakanj izvršenim pregledom lica M.M,
rođeno 1987. godine, iz Kaknja, pronađena je materija koja svojim izgledom asocira na opojnu drogu. Zbog postojanja osnova sumnje
da je izvršilo krivično djelo "Posjedovanje i omogućavanje uživanja opojnih droga" lice M.M. je lišeno slobode i zadržano u
prostorijama za zadržavanje, te je nad istim zavedena kriminalistička obrada.

 

Maglaj

 

Dana 21.10.2026. godine, u 13,15 sati, u dežurnu službu Policijske stanice Maglaj je prijavljeno da je u ulici 1. Mart, od strane lica
D.O., rođeno 1966. godine, iz Maglaja, izvršeno nasilničko ponašanje prema malodobnom licu, rođenom 2011. godine, iz Maglaja.
Zbog postojanja osnova sumnje da je izvršilo krivično djelo "Nasilničko ponašanje" lice D.O. je lišeno slobode i zadržano u
prostorijama za zadržavanje, te je nad istim zavedena kriminalistička obrada.

 

Olovo

 

Dana 21.10.2026. godine, u 21,39 sati, u mjestu Olovske Luke, od strane službenika Policijske stanice Olovo izvršenim pregledom lica
S.G, rođeno 2001. godine, iz Ilijaša, pronađena je materija koja svojim izgledom asocira na opojnu drogu. Zbog postojanja osnova
sumnje da je izvršilo krivično djelo "Posjedovanje i omogućavanje uživanja opojnih droga" lice S.G. je lišeno slobode i zadržano u
prostorijama za zadržavanje, te je nad istim zavedena kriminalistička obrada.

 

 

BEZBJEDNOST SAOBRAĆAJA

 

Na području Kantona dogodilo se dvanaest saobraćajnih nezgoda, u kojima je šest lica zadobilo lake tjelesne ozljede, teže povrijeđenih
lica nije bilo, dok je na vozilima pričinjena materijalna šteta.

